
la part de Dieu, luy proteftant qu’il feroit refponfable
de I'ame de la femme de fon frere le Sorcier, laquelle
ie voyois fort malade, & pour laquelle i’eftois entré
en difcours, efperant que {i les Sauuages gouftoient
mes raifons, qu’ils me permettroient aifément de
I'inftruire; ce cceur de bronze ne flechit iamais, ny 2
mes prieres, ny 2 mes menaces, le prie Dieu qu’il
luy faffe mifericorde, mon hofte me voyant parler
d’vn accent affez haut, me dit, NVicarnis ne te fafche
point, auec le temps tu parleras comme nous, & tu
nous enfeigneras ce que tu {cais, nous te prefterons
T'oreille plus volontiers qu'a cet opiniaftre qui n’a
point d’efprit, auquel nous n’auons nulle creance,
voila les eloges qu’il donnoit & ce Renegat. Ie luy
repliquay, {i cefte femme fe portoit bien ie ferois
confolé, mais elle eft pour mourir dans peu de iours,
& fon ame faute de cognoiftre Dieu fera perdug, que
{i ton frere me vouloit prefter fa parole ie 1'inftrui-
rois en peu de temps, fa réponfe fut que ie le laiffafle,
& que ie fgauois bien que c’eftoit [240] vn lourdaut,
pour conclufion on dit les mots qui terminent le feftin,
& chacun fe retira, moy bien dolent de voir cefte ame
fe perdre en ma prefence fans la pounoir fecourir:
car le Sorcier ayant commencé 2 leuer le mafque &
1" Apoftat 2 m’éconduire en fa céfideration, toutes les
efperances que ie pouuois auoir d’ayder cefte femme
malade d’inftruire les autres commencerent 4 s’éuna-
noiiir, i’ay fouuent fouhaitté qu’vn Sainct fuft en ma
place pour operer en Saindt, les petites ames crient
beaucoup & font peu, il fe faut contenter de la baf-
fefle: pourfuiunons noftre voyage.

Le douziefme de Nouembre nous commencafmes
en fin d’entrer dedans les terres, laiffans nos Cha-



